_lFoto: Unesko/P

»

-

igi

Yy,
7

el

K
¥

kiel alfab

Kial kaj

f



V1 trovos,

ke niaj novaj landaj asocioj en Sovetunio alvenis ne nur en la Komitaton, kiel
anoncite en septembro, sed plenigis ankal kvinonon de &i tiu numero per
novajoj. Ne plu temas pri onidiroj kaj hazardaj kontaktoj. Vi povos legi
kontraastajn pritaksojn de la sovetia movado, inspirigi de la atingoj e Moskvaj
novajoj kaj la eldonejo “Progreso”, kaj — precipe — Cerpi el abundo da adresoj
por flegi pli proksimajn kontaktojn. Dependas de vi (kiel plia sovetiano
argumentas sur alia pago), Cu la intereso pri Esperanto daliros kaj kreskos en
malfermiganta socio, ¢u §i kontralie baldaii velkos sub la konstato, ke aliaj
lingvoj pli bone respondas al la sopiro de mondskala komunikado. La falo de
muroj en orienta Eliropo starigas al ni ¢iuj defion. Altigos la postuloj je internaciaj
kontaktoj, fortigos la konkurenco. Kiel ni aktualigu la kapablojn de la movado?
Pri tio vi legos hungaran opinion venontnumere; kial ne surpaperigu la vian kaj
feliigu nian leterkeston?

Pri legipovo temas ne nur la éefartikolo, kvankam tiu plej trafe atentigas pri la
vasteco de la problemo. Ankali nia tuta Esperanta agado estas iuspeca alfabetiga
kampanjo — ¢ar lingvaj baroj senigas Ciujn je legipovo. Kaj eC tie ni eble
subtaksas nian taskon. Cu vi iam eksuspektis, ke granda parto de la esperantistoj
estas funkcie nelegipovaj? Tion sugestas interalie la veinda vendoritmo de e
plej bonaj fakaj kaj distraj verkoj. La ¢i-numeraj recenzoj celas logi vin alfabetigi
pli profunde. “Elturnigi pri ¢iuj postuloj de la moderna vivo™: jen tasko ne nur
por individuoj, sed ankali por movadoj. Cu ni venkos la propran edukokrizon?
Kaj ¢u ni sukcesos, nun kaj estonte, roli en solvo de la alia?

Dum la mondo frontas severan edukokrizon,
Unesko lanCas Internacian Alfabetigan Jaron

Kiam ili subskribas, temas pri la premspuro de dikfingro.

Ili estas ofte trompataj kaj ekspluatataj. Ili sentas sin sen-
povaj kompreni aii influi decidojn, tuSantajn ilian vivon.

Ili estas, plejparte, senlaboraj ali malbone pagata;j.

Ili ofte perdigas vojagante, Car ili ne scias legi la bus- kaj
vojindikilojn.

Minacas ilin, kaj iliajn infanojn, mortdangero, €ar ili ne scias
legi la etikedojn aii uzregulojn por medikamentoj.

Ili estas la nelegipovuloj tra la mondo, preskaii miliardo da
homoj.

“Oni sidas en mallumo,” diras virino kiu povas nek legi, nek
skribi. “Kvazali vivi en alia mondo,” §i aldonas.

Pasis jam du jardekoj da progreso en la disvastigo de baza
edukado kaj la lukto kontrali nelegipovo. Sed malgraii i tiu
progreso, vastaj regionoj de la mondo frontas edukokrizon. Laii
Unesko, pli ol kvarono de la plenkreskularo de la mondo ne
povas legi. Cent milionoj da infanoj ne havas lernejon, kiun ili
povas frekventi.

“Edukado’ estas la §losilo al la estonteco, kaj scii legi kaj
skribi estas la plej esenca edukajo,” diras Federico Mayor, la
generala direktoro de la Organizajo de Unuigintaj Nacioj por
Edukado, Scienco kaj Kulturo. Jen la kialo, li datirigas, ke la
Generala Asembleo de UN proklamis 1990 Internacia Alfa-
betiga Jaro kaj taskis Uneskon kunordigi gin.

Por Colin M. Power, asista generala direktoro por edukado e
Unesko, la jaro celas “doni novan impulson al la alfabetigaj
streboj tra la mondo, kaj meti la alfabetigon inter la plej altajn
prioritatojn de la evoluiga programo.” “La plej maltrankviliga
aspekto,” li aldonas, “estas ke la problemo povas $ajni ne-
solvebla. Por multe tro granda nombro da homoj, ne povi legi
estas realajo de la vivo, sorto neSangebla, kaj heredajo kiu
transiras de generacio al generacio.”

Estas kvazaii ombro

La statistiko pri nelegipovo prezentas pesimisman bildon.
Multaj evoluantaj landoj, pro la lastatempa ekonomia krizo kaj
retroiro, devis tranCi siajn sociajn kaj edukajn programojn. Pli
ol 98% de la nelegipovuloj logas en la evolulandoj; pli ol du

trionoj estas virinoj. La plej altan proporcion de nelegipovo oni
trovas en Afriko, kie pli ol duono de la logantaro povas nek legi
nek skribi.

Sed e€ la industriaj landoj malkovris gravan, ofte kaSitan
problemon de funkcia nelegipovo, t.e. la nepovo legi kaj skribi
sufiCe bone por elturnigi pri €iuj postuloj de la modema vivo.
En Usono, laii diversaj taksoj kaj difinoj, trovigas inter 17 kaj
65 milionoj da funkcie nelegipovaj plenkreskuloj. En Kanado,
enketo de la tutlanda jumalgrupo “Southam Incorporated”
rezultigis Sokan konstaton: unu el kvar kanadanoj ne sufice
scias legi, skribi au kalkuli por respondi al la postuloj de la
Cirkatia socio.

“Estas kvazai ombro, gi Ciam Ceestas,” diras kanadanino
Lome Gibson pri sia nepovo legi. Si aktuale sekvas kurson.

Du aliroj

La programo de Unesko antatividas du alirojn por forigi la
nelegipovon: universaligon de la baza edukado por la infanoj,
kaj lanCon de vastaj programoj por la needukitaj junularo kaj
plenkreskularo.

“La edukadon de infanoj fiksas grandparte iliaj gepatroj,
plejparte ilia patrino,” atentigas Power. “Tial investi en la
edukado de la gepatroj duoble efikas: unuflanke por klerigi ilin,
aliflanke por plibonigi la edukajn Sancojn de iliaj infanoj.”

Iuj ekspertoj pri la evoluiga agado tamen pridubas la priori-
tatecon de la alfabetigo. Lau ili, l]a mondo frontas pli urgajn
problemojn kiel 1a malsato, la misnutro kaj la malsano; kial ne
ataki €i tiujn, antaii ol entrepreni alfabetigan kampanjon? Sed
por Unesko, la povo legi situas centre en Ciu san- kaj evolu-
agado, ne nur Car 8i ebligas al la homoj esti sendependaj,
informitaj kaj memrespondecaj, sed ankali Car ekzistas rektaj
ligoj inter la povo legi, unuflanke, kaj la povo pluvivi kaj
produkti aliflanke.

“Hodiail ni havas pruvojn, ke la aliro de virinoj al formala
edukado, ilia povo legi kaj skribi, estas verSajne la plej grava
faktoro en malpliigado de la mortemo de virinoj kaj infanoj,”
precizigas Power. Li rakontas tiuteme pri juna etiopia patrino,
nelegipova, kies bebo malsanigis. “Si kuris al kliniko por

konsulti kuraciston. Tiu ¢i donis al Si medikamenton kaj klarigis
gian uzon. Reveninte hejmen, §i trovis ke §i forgesis la kon-
silojn. Do $§i jetis sin al najbarino kiu sciis legi, por havigi
klarigon de la etikedo. Sed datiris tiom longe, trovi la amikinon,
ke la bebo estis jam preskali mortinta.”

Bona Sanco

Unesko esperas multon el Internacia Alfabetiga Jaro: unue
vastan konsciigon pri la problemo, kaj due, el tio, konkretan
agadon kontraii la nelegipovo. Evidente ne temas pri tio, ke la
nelegipovon oni povas en unu jaro elimini, ali e “amase mal-
pliigi”. Decida estos la venonta jardeko. Unesko lancos planon
pri §i venontjare, cele helpi siajn Statojn-Membrojn malpliigi
tra tiu periodo la nombron de sia) nelegipovuloj. Tiu plano
plukonstruos sur la programoj de la Organizajo en Latina
Ameriko kaj Karibio, Afriko, Arabio kaj Azio-Pacifiko.

Unesko ankatli kunlaboras kun tri aliaj organoj de UN -
UNICEEF, la Monda Banko kaj la Evoluiga Programo de UN —
por lan¢i tutgloban edukan iniciaton, kadre de internacia kon-
ferenco okazonta en Tajlando de la 5-a gis la 9-a de marto 1990.
Tiu €i “Monda konferenco pri edukado por ¢iuj: respondi al la
bazaj lernbezonoj” devus konduki al nova interkonsento de la
monda gvidantaro kaj gia konsilantaro. Kune oni rekonos la
gravecon de nova engagigo, nacia kaj internacia, por kontentigi
tiujn lernbezonojn.

La problemo estas komplikita de alta naskonombro kaj eko-
nomia retroiro en multaj evoluantaj landoj. Ne povas temi do
nur pri afero de la publika sektoro. Unesko trovas ke la privataj
entreprenoj, speciale neregistaraj organizajoj kaj lokaj iniciatoj,
devas aldoni siajn fortojn al la streboj de la registaroj.

“Atingi universalan legipovon postulos grandegan kolektivan
fortostreCon,” opinias Power. “Ni bezonos la partoprenon de
registaroj, inter- kaj neregistaraj organizajoj, kaj centoj da
milionoj da komunumoj kaj individuoj tra la mondo. Sed ekzistas
bona Sanco. Multaj landoj, kiel Bharato kaj Cinio, jam lanéis
grandskalajn alfabetigajn kampanjojn, kaj neregistaraj
organizajoj jam mobilizas sin por aktiva engagigo. La tuto
akiras ian impeton. Idealon ni ekfaras realo.”

Cilla Ungerth Jolis, Unesko (trad. mf)

Tiu ¢i artikolo estas la unua el tri pri Internacia Alfabetiga
Jaro. En la venontaj du ni rigardos pli vaste la sociajn sekvojn
de (ne)legipovo, kaj ekzamenos gian rilaton al la Esperanto-
movado. Ni bonvenigas represon de ¢i tiuj artikoloj.

Unesko eldonas bultenon pri la Jaro en la angla, franca,
hispana kaj araba. Gi anka produktis materialojn pri diversaj
aspektoj de la temo en la angla, franca kaj hispana, kaj afison
en Ciuj ses oficialaj lingoj (t.e. anka la ¢ina kaj rusa). Petu
detalojn de: Sekretariato, Internacia Alfabetiga Jaro, Unesko,
7, Place de Fontenoy, F-75700 Paris, Francio.

UEA denove alvokas Ciujn verkemajn esperantistojn
al partopreno en la Belartaj Konkursoj. Temas pri
institucio, jam 40-jara, sen kiu ne eblas imagi la
Esperanto-kulturon, precipe la literaturon. Tiu institucio
neniel montras signojn de eléerpigo: ankau en la lastaj
jaroj gi surscenigis novajn kreivajn talentojn. Ankau ¢i-
foje ni bonvenigas novulojn konfronti siajn verkojn kun
tiuj de jam konataj altoroj — jam ne malofte tiuj i lastaj
devis cedi antau fortoj pli fresa,.

Rajtas konkursi €iu esperantisto, kiu ne gajnis dum
la tri antauaj jaroj la unuan premion en la branco, en
kiu Si/li konkursas. Unu persono povas partopreni per
maksimume tri verkoj en Ciu literatura branco.

Poezio: Maksimuma longo de konkursajoj ne fiksita.
Tri premio;.

Prozo: Maksimuma longo de konkursajo 200 x 65
tajpospacoj. Tri premioj.

Teatrajo: Sen maksimuma ludodauro. Tri premio;.

Eseo: Temo prefere ligita kun la internacia lingvo.
Longo €. 400 x 65 tajpospacoj. Premio Luigi Minnaja
(unu).

Fotografio: Temo ligita kun Esperanto au la temo
de la 75-a UK: “Esperanto, evoluo, kultura diverseco”.
Minimuma formato 13 x 18 cm. Nigra-blankaj au
koloraj. Tri premioj.

Kanto: Teksto kaj melodio, kiuj povas esti verkitaj
de malsamaj autoroj, estu novaj kaj nepublikigitaj.
Premio An-okin (unu).

Infanlibro de la Jaro: Eldonejoj rajtas proponi
infanlibrojn, €u originalajn €u tradukitajn, kiuj aperis en
1989. Unu premio.

Reguloj: La konkursajoj por poezio, prozo, teatrajo,
eseo kaj kanto estu senditaj en kvar ekzempleroj al la
sekretario: s-ro Osmo Buller, Suksitie 4 B 15, SF-
93400 Taivalkoski, Finnlando, kaj devas atingi lin plej

Belartaj Konkursoj de UEA en 1990

malfrue la 31-an de marto 1990. Por fotografio sufiCas
sendi unu ekzempleron de €iu konkursajo al la Centra
Oficejo de UEA, Nieuwe Binnenweg 176, 3015 BJ
Rotterdam, Nederlando, por alveni antau la 1-a de
julio 1990. Por la bran¢o de infanlibroj la eldonejoj
sendu po tri ekzemplerojn al la Centra Oficejo de UEA
por alveni antau la 31-a de marto 1990.

La konkursajoj devas porti klaran indikon pri la
konkursa bran¢o kaj (escepte de la infanlibroj) esti
signitaj per pseudonimo. En aparta koverto estu indiko
de tiu pseudonimo kun la vera nomo kaj adreso de la
konkursanto. Se tion permesas la postaj reguloj de la
lando, oni aldonu po 5 internaciajn respondkuponojn
por Ciu branéo, en kiu oni konkursas.

Ne validas konkursajoj, kiuj jam aperis presforme.
Ciu konkursanto konsentas, ke la rajto pri la unua
presigo de premiita verko apartenas al UEA, kaj
devigas sin ne publikigi gin aliloke, krom se UEA
rifuzas la presigon. La kopirajto restas e la autoro,
sed tiu konsentas cedi gin senpage okaze de eldono
de antologio de la Belartaj Konkursoj, kondice ke tiu
aperu kun la aprobo de UEA.

La gajnintoj normale legas au legigas la premiitajn
verkojn en aparta kongresa arango. Teatrajoj povas
esti luditaj au legitaj, la kanto prefere prezentita de
kantisto au koruso. Oni okazigas ekspozicion de la
premiitaj fotoj. Ciu premiito ricevas diplomon.

Premio: Unua premio 310 gld.; dua premio 217 gld.;
tria premio 124 gld. Premio Luigi Minnaja €. 300 gld.
Premio An-okin 310 gid. Premio Nova Talento (por la
plej bona konkursanto neniam premiita) 217 gld. plus
enskribo de la nomo sur la pokalon Henry Harabagiu.
Infanlibro de la Jaro 651 gld.

Detala regularo haveblas de la CO de UEA kontrau
unu respondkupono.

ESPLORVOJAGO TRA AZIO

Nun bazite en Singapuro, kie li ekbruligis veran movadan fajron,

Joachim Werdin daurigas siajn vizitojn al la landoj de sud-orienta Azio.

Bona, sed malfacila
tero en Tajlando

Car en la Jarlibro mi trovis la adreson de la sola UEA-
delegito en Tajlando, mi unue iris al li. Poste ni kunlaboris. Lati
s-ro Marcel Perray: “La popolo scias nenion pri Esperanto, la
radio kaj televido neniam parolas pri la internacia lingvo. De
tempo al tempo artikoloj pri Esperanto aperas en gazetoj, precipe
anglalingvaj.” Responde venas po 20 gis 80 leteroj, el kies
skribintoj nur unu triono deziras lerni serioze. Entute pluraj
dekoj da lemnintoj logas dise tra la lando; pluraj el ili povas
kompreni la lingvon, precipe skribitan, sed ili ne aktivas ati
kunlaboras.

S-ro Perray instruas per koresponda kurso. Tamen la tajoj
estas en malfavora situacio, ¢ar ne ekzistas lernolibro kaj vortaro
en ilia lingvo: plej ofte ili devas lerni pere de la angla. Ci ties
forto estas sentebla Cie. Por ¢iu edukita persono scio de la angla
estas unu el la plej gravaj rimedoj por bona profesia kariero. Oni
kredas gin la sola internacia kaj Cie parolata lingvo. La tajoj do
havas neniun ideon pri la monda lingva problemo, kaj kompre-
neble sentas neniun bezonon je Esperanto.

Farinte kelkajn prelegojn kaj interparolinte kun kelkaj homoj,
mi tamen konstatis ke Tajlando estas loko donanta fruktojn al
Esperanto-aktivulo. Laii s-ro Perray: “Antatie kiam oni atidis pri
Esperanto oni ridis; nun oni petas informojn kaj e lemn-
materialojn.” Li esperas en la venonta jaro aperigi vortaron kaj
lernolibron en la taja. En Bankoko mi organizis du intensajn
kursojn, helpate de la Bahaa Centro. Kvankam ¢. 60 personoj
komencis la kurson, nur 17 ricevis atestilon; la 10an de sep-
tembro ili fondis la Esperantistan Klubon de Bangkok. De tiam
ili kunvenas unufoje semajne. Bonvolu kuragigi kaj helpi ilin:
s-ro Pho Thamkhajadpaikun, 42 Areesamphan 5, Rama 6 Rd.,
Phyathai, Bangkok 10400.

Resume mi povas diri ke Tajlando estas bona, kvankam ne tre
facila kampo por semi Esperanton. Necesas precipe, ke oni iru
tien kaj laboru. Mi esperas ke inter la finintoj de la kurso
trovigas la bezonataj agemuloj.

En Vjetnamio regas
soifo al la praktikado

La eksterlanda esperantisto en Vjetnamio estas
rarajo pri kiu oni revas. Jam en la flughaveno de
la urbo Ho Chi Minh mi estis akceptita kore kaj
goje, kaj dum la tuta, dusemajna restado tie kaj en
Hanojo mi renkontis dekojn da gemovadanoj. Oni
povas konstati ke, kompare kun aliaj landoj, en
Vjetnamio multe da homoj atidis pri Esperanto
kaj e€¢ miloj lernis gin.

Ce la laborista kulturdomo en Ho Chi Minh-
urbo ekzistas klubo, en kiu membras kelkaj dekoj
da esperantistoj kaj apogantoj. (La apogantoj, ofte
influhavaj personoj, estas multe pli nombraj ol la
parolantoj de la lingvo: tio estas unu el la
karakterizaj trajtoj de la vjetnama movado.) Al
mia prelego venis €. 70 homoj, kaj ankaii multe

Werdin (maldekstre) diskutigas la agadon en Ho Chi Minh-urbo, s

komencis la kurson — sed poste, dum la lernado, ili rezignis,
opiniante ke lerni tiun lingvon, kiun oni ne povas praktike uzi,
estas perdo de tempo kompare kun la angla, franca kaj rusa
lingvoj.

“Esperanton oni devas ligi kun ekonomia agado,” diris al mi
la kluba prezidanto, d-ro L& Nhiém. Li tuj proponis konkretan
entreprenon: al la haveno apartenas hotelo “Esperanto”, kies
vicdirektoro li estas; §i celas precipe esperantistan turismon kaj
por-Esperantan agadon. Jen konkreta bazo por investo, en la
formo de mono aii ekipajoj, kiu laii la vjetnamaj legoj povus esti
tute loga kaj. profitdona. Por pli da detaloj skribu al d-ro Lé
Nhiém, 3 Nguyen Tat Thanh, Quan 4, Ho Chi Minh.

Ankaii aliloke en Vjetnamio oni parolas kaj pensas serioze
pri la evoluigo de Esperanta turismo. Dum mi estis en Hanojo,
la direktoro de Hanoja Vojaga Asocio partoprenis Foiron de E-
Turismo en BidgoSto, Pollando. Post nelonga interparolo kun la
vicdirektoro mi konvinkigis pri ilia volo kunlabori kun
Esperantaj vojagorganizajoj; li kaj liaj oficistinoj lernas
Esperanton. Alian konkretan proponon faris al mi Societo
Azipacifiko, iniciatita de Vjetnama Pacdefenda Esperantista
Asocio kaj konsistanta el sciencistoj, teknikistoj kaj aliaj. Gia
celo estas profite kunlabori kun diversaj eksterlandaj organizajoj
en iu ajn fako. Skribu al Societo Azipacifiko, 2 Durong Lang,
Q. Dong Da, Hanbi.

Mian viziton al Hanojo bonege organizis la sekretario de
VPEA, s-ro Dang Dinh Dam. Mi renkontis ¢. 40-personan
klubon ¢e la Sovetia-Vjetnamia Palaco de Amikeco. Ce la
Fremdlingva Eldonejo laboras pli malgranda sed sperta grupo,
kiu aperigis la mirindan nombron de €. 100 titoloj en Esperanto
dum la pasintaj tridek jaroj (pliaj kvar aperos en la proksima
estonteco). Tiuj homoj aparte petas la sendon de Esperantaj
gazetoj, kontraii kiuj vi povos ricevi librojn interSange; ili ankati
seras pres-paperon kaj -materialojn. Jen la adreso: Hanoja
Fremdlingva Eldonejo, 46 Tran Hung Dao, Hanoi.

Se paroli pri eldonajoj, delonge ne ekzistas la organo de
VPEA, sed la esperantistoj en Ho Chi Minh-urbo atingis tion,
ke la monata revuo Vjetnamio povos aperi jam en la venonta
jaro en Esperanto kiel sia nalia lingvo. Tiun paSon kuragigos
abonpetoj: mendu (ne kostos multe) ¢e d-ro L€ Nhi€m, supre.

Mi konstatis ke la agado en Vjetnamio koncentrigas en Ho
Chi Minh kaj en Hanojo. Bedaiirinde la movadoj en la du urboj
ne kunlaboras kaj nur sporade informas unu la alian pri la agado
(supozeble la distanco kaj altegaj vojagkostoj kaiizas tion).
Estas pluraj, tamen ne multaj bonaj parolantoj de la lingvo.
Tamen ekzistas bonaj eblecoj por investo aili komerco, kaj por
turismo, sole aii grupe. La vjetnamaj esperantistoj akceptos vin
kore kaj zorgos pri vi bone, kvazali vi estus ilia familiano.

Bonvolu noti: Skribante al Vjetnamio nepre aldonu du irk-
ojn, se tio eblas, ar poStmarko tie kostas 15-onon de la meza
monata salajro.

Joachim Werdin

JUNULARO

Impresoj el Bulgario (2)

Bulgario — nigra makulo sur mia persona mondmapo gi estis gis
nun. Des pli §oje mi akceptis inviton al la Internacia Junulara
Seminario de Bulgara Esperanto-Junularo, okazonta en la Inter-
nacia Esperanto-Kursejo (IEK) en Pisanica, 6-10 septembro
1989.

Versajne pro diversaj oficialaj informiloj, mi ligis al la bulgara
Esperanto-movado atendojn de multenombra, tre aktiva kaj
vigla forto, iom ankaii influanta la socian vivon en Bulgario.
Tamen miaj unuaj malkovroj dum la bedatirinde nur naiitaga
vizito estis iom seniluziigaj: En Sofio la asocia laboro estas ege
genata per la fakto ke diversaj oficejoj malgrandaj situas dise en
la tuta urbo (ekz. la Esperanto-Muzeo — pli bone: biblioteko —
trovigas rande de la urbo en logeja blokkonstruajo, kaj mi dubas
ke iam iu ajn trovas la vojon tien). Tiu €i situacio tamen espereble
jam baldati Sangigos per la konstruo de nova domo.

En Pisanica la seminario havis la vere allogan éeftemon “La
humanismaj sciencoj kontraii la teknikaj” — tamen, fakte neniu
parolis pri gi! Jam multe pli interesa ol la vastaj paroloj pri
la ebloj kaj necesa estonta pozicio de Esperanto — almenatii por
mi — estis prelego de reprezentanto de nacia junulara organizo,
kiu parolis pri la rolo de la junularo kaj necesaj estontaj
renovigoj. Kiel nuntempe diversloke en socialismaj landoj,
aiideblis ke la regantaj fortoj devas konfesi erarojn faritajn dum
la lastaj jardekoj, ke nun akra memkritiko kaj vasta diskutado
necesas. (Cetere: ankaii la bulgara Esperanto-movado Sajne
suferas troan atendemon de giaj aktivuloj kaj lamigan
burokratismon, malfavore al spontaneco, libera aktivado kaj
efektiveco — kvankam guste ekz. la aspekto de Sangita Bulgara
esperantisto kaj de la laste eldonitaj libroj dokumentas atingon
de relative alta nivelo). La nedistra programo ampleksis krome
ankorati kelkajn mallongajn kontribuojn, dum la distra, vespera
programo vidis diskotekumadon, internacian vespereton,
solenajon kune kun la vilaganoj okaze de nacia festotago,
gismatenan komunan dancadon, muzikadon kaj kantadon... La
IEK vere povas esti hejmo por Esperanto kaj ties amikoj, des pli
pro sia belega, ripoziga montara Cirkatiajo.

Entute miaj impresoj estis similaj al tiuj kolektitaj jam dum
vizitoj en aliaj orientetiropaj landoj: Unuarigarde por mi okci-
dentulo ¢ie videblas la pli malalta materia nivelo. Duarigarde
tre agrable spertifas la ¢armo, varmkoreco, interesiteco kaj

gastamo de la homoj, kune kun vivoritmo kiu §ajnas generale
pli kongrua al la bezonoj de la homa animo. Sed la distinga linio
inter oriento kaj okcidento nur tre malklare estas trovebla.
Materialisma vivmaniero ¢ien enpenetras. Generale necesas
konscii§o pri la veraj utiloj kaj pli harmonia uzado de la
homkapabloj. Rimedo antaii ¢io por atingi tion estas miaopinie
interSango kaj reciproka fekundigo.

Bulgara Esperanto-Asocio jam provas fari tiudirektajn paSojn.
Estas fondita kaj jam ekfunkciis firmao “Esperanto-turist”, kiu
organizos en- kaj eksterlandan turismon por esperantistoj kaj
amikoj de Esperanto. Krome Bulgara Esperanto-Junularo serCas
eblojn por kontraktoj pri “persontaga interSango” kun okci-
dentaj Esperanto-junularoj. Servi por tiaspecaj interSangoj eble
ja jam povos jenaj sekvontjaraj arangoj en Bulgario: feriado en
Primorsko (apud Burgas ¢e Nigra Maro) fine de junio, diversaj
laborbrigadoj en somero, la sekvonta internacia seminario de
BEJ en Pisanica iam en aiituno, tradicia studenta festo en
Pisanica 7-9 decembro 1990, trisemajnaj kvargradaj Esperanto-
kursoj en Pisanica 1-20 julio kaj 1-20 atigusto 1990 (kiuj kun-
igos €. 200 partoprenantojn). Kaj ¢iam eblas privataj turistaj
vojagoj.

Bernhard Westerhoff (FR Germanio)

KULTURO

Cu ni §paras nian historion?

En multaj anguloj de la esperantistaro trovigas kolektoj da
dokumentoj el nia historio. Subite okazas i0, la senpaga kelo ai
¢ambro malaperas, kaj jen venas la demando Cu indas pagi por
Spari tiujn dokumentojn.

Unu el la silentaj apogiloj de la sveda Esperanto-movado,
Bertil Akerberg, mortis antaii du monatoj. Li havis hejme Ce
sila kolektojn postlasitajn de pluraj eminentaj svedaj
esperantistoj (Nylén, Malmgren), pro tio ke ne ekzistis arkiv-
loko kiam tiuj personoj mortis. Ni ne posedas pli da loko nun.
Hierali ni transportigis tiujn kartonajn skatolojn al malgranda
¢ambro kiu jam antaiie estis plena je arkivo de libroj kaj gazetoj.
Nun ankaii la planko de la Cambro estas plena, gis alteco de
mia kapo.

Certe multaj rekonas la problemon. Je iu punkto oni devas
kribri la materialojn. Lokaj esperantistoj proponas sin por helpi,
eC por fari laborgrupeton. Sed lai kiuj principoj ili ordigu? __

Libroj kiuj jam trovigas en la biblioteko estas vendeblaj. Pri
gazetoj estas jam pli malfacile, Car ili ofte estas neordigitaj kaj
la laboro ordigi kaj eventuale vendi duoblajojn estas grandega.
Ne Ciuj gazetoj estas Sparindaj, sed kelkfoje la plej Cifitaj mizeraj
ekzempleroj povas esti rarajoj. Kiuj scias? Cirkuleroj de UEA
abundas, kaj supozeblé trovigas en arkivo e la Centra Oficejo.
Sed kio pri cirkuleroj de faka asocio, eventuale pli malordaj ol
la gazeto;?

Personaj leteroj kompreneble estas unikaj, speciale se la
skribinto aii ricevinto estis gvida esperantisto. Ekzistas ankati
personaj leteroj inter tute ordinaraj esperantistoj, zorge Sparitaj
de filo kaj poste nepo kaj poste filino de bofratino de nepo, sed
ne ordigitaj kaj sen grava enhavo. Fotoj estas e pli malfacile
prijugeblaj.

Urge necesas ke tiuj esperantistoj, kiuj havas spertojn ;rT]
arkivo, provu transdoni tiujn spertojn en formo, kiu estas
komprenebla al tiu grupeto da helpemaj lokaj esperantistoj sen
profunda kono pri la historio de Esperanto. Alie la stokejoj
plenigas per rubajoj dum la valorajoj perdigas. .

Ulla Luin (Svedio)



LANDA AGADO

Cu perestrojko pereigos la unuecon
de sovetiaj esperantistoj?

Dum mia 9-monata stud- kaj esplorrestado en Sovetunio mi ne
nur partoprenis la sovetian Esperanto-movadon, sed konatigis
kun giaj multfacetaj nuancoj, aktualaj problemoj, (mal)ebloj kaj
perspektivoj. Mi estis invitita al Esperanto-arangoj de Moskvo
gis Odeso, de Litovio gis Siberio, kio ebligis al mi propraokule
ekkoni la movadon kaj ties anojn. Sovetunion mi forlasis kun-
portante antali ¢io du fefajn impresojn: analoge al multaj ne-
solvitaj problemoj de la sovetia vivo, la reforma kaj liberaliga
procezo sub glasnosto kaj perestrojko komplikis kaj konfuzis
ankall la situacion de la sovetia Esperanto-movado. Due, giaj
anoj, aligante al la gorbaCova rekonstruo, enkondukis novan
periodon de movada multformeco kun tendenco al skismo. La
dua impreso estas certe tre pensiga.

Skeptika rigardo en Odesa korto:
En Sovetunion venis nova vento... sed kie la rondo familia?
La centrisma kaj totalisma regomaniero de Asocio de Sovetiaj
Esperantistoj (ASE, 1979-1989) neniam kapablis garantii
harmonian kaj tolereman unuecon de la sovetia esperantistaro
en formo de (kon)federacio. ASE Ciam kontraiistaris Cian
individuan organizemon, kiu ne povus esti kontrolata fare de la
(moskva!) centro. Gi toleris ekzemple nur centre kontroleblajn
respublikajn ASE-filiojn. Tiel ASE kiel fuSnaskajo de la stagna
periodo ne havis alian kapablon ol burokratiigi kaj degenerigi
Esperanton en Sovetunio. Kvankam la aligo de ASE al UEA
estis planata dum jaroj, gi neniam realigis. La preferon oni
donis al la “fratigo” kun Mondpaca Esperantista Movado
(MEM), malkovrante en UEA kvazaii kontralisovetian agenton.
La ribela febro en la sovetia Esperanto-movado eksplodis en
oktobro 1988 per la refondo de Esperanto-Asocio de Estonio.
Gia viruso tuj trafis la baltajn najbarojn: decembre estis
restarigita la antatimilite likvidita Litova Espranto-Asocio, dum
sammonate la latvoj fondis sian propran Latvian Esperanto-
Asocion. Per tiuj tri kuragaj pasoj en Tallinn, Kaunas kaj Riga

estis samtempe malglore entombigitaj la tri baltaj filioj de Asocio
de Sovetiaj Esperantistoj. La ostoj de la mano el Moskvo estis
rompitaj. La litovoj jam sukcesis lege registrigi sian LEA-n kiel
oficiale agnoskitan asocion en Litovio, kaj en Estonio kaj Latvio
jam aperas Esperanto-bultenoj. Kiel memstaraj, sendependaj
asocioj la tri organizajoj agas ekster la tutsovetia kadro. Tamen,
estonta kunlaboro ne estas ekskludebla: “Estonte principe eblas
aligo al ASE/SEU laii federaciaj aii konfederaciaj kondicoj, se
estos senco kaj utilo tion fari, se finfine ASE/SEU komencos
normale labori,” signalis Povilas Jegorovas, unua vicprezidanto
de Litova Esperanto-Asocio, ankoraii antaii la malfondo de
ASE en januaro 1989.

La anticipa forkuro de la tri baltaj Esperanto-movadoj kaj la
maltrankvileco kaj senpacienco Ce la cetera sovetia movado,
devigis ASE finfine lanéi la du jarojn prokrastitan tutsovetian
konferencon. Ekzakte 10 jarojn la asocio ekzistis kiel kolektiva
membro de Societo de Amikeco kaj Kulturligoj kun Ekster-
lando (SSOD) sen esti alportinta grandan utilon al Esperanto en
Sovetunio. La maltrafitan eblon farigi Landa Asocio de UEA
neniam forgesis §iaj demokratiaj anoj. Ilia vengo sekvis en
januaro 1989. [Vidu la anoncon pri la refondo de Sovet-
respublikara Esperantista Unio sur p. 22 de la februara n-ro, kaj
la raporton sur p. 81-82 en majo. —red.]

La bruaj debatoj dum la tritaga ASE/SEU-konferenco montris
la nesuperrigardeblan amason de problemoj, kies solvado dum
jaroj estis prokrastita. Kian organizstrukturon havu SEU?
Multege da tempo perdis la delegitoj pro la diskuto pri federaci-
eco aii konfederacieco de SEU, sen trovi la definitivan
respondon. Cu SEU estu memstara aii ¢u gi funkciu kadre de aii
sub iu Stata instanco? Kvankam la plimulto de la delegitoj
subtenis organizan sendependecon, la dilemo estis kompromise
konkludita: ne aligi al, sed kunlabori kun konkretaj instancoj,
emfazas la Konferenca Decidaro. La SEU-prezidio kun ties
prezidanto V. Samodaj esperas, ke baldaili dekretota nova lego
pri organizajoj en la lando reguligos la definitivan statuson de
SEU. Datire genaj estas la burokratio kun la disponigo de la
papero por aperigi periodajojn, la manko de kunvenejoj kaj
monrimedoj. Kaj la granda obstaklo de la transpagaj problemoj
kaj aboneblo de eksterlandaj gazetoj ankorall ne povis esti
solvita plenkontente. Nesufiaj kontaktoj kun la ekstera mondo
izolis la esperantistojn en Sovetunio disde la cetera Esperanto-
movado.

Fakte, la pli granda ag- kaj decid-libereco en la nekutime
malferma politika etoso disigis la sovetiajn esperantistojn. Ilia
senkompromisa diversopinieco surscenejigis konkurencajn
organizajojn. Estas interese observi, ke ankat en iliaj vicoj,
glasnosto (la teorio) estas pli potenca ol perestrojko (la realigo
de la teorio[j]). Ekzemple, grupeto da largvidaj homoj (kiel ili
mem taksas sin), kritikante la mallargvidan SEU-decidon agi
ekster la Stata ligo, antatividis senesperan lukton por la SEU-
registrigo. En majo 27 Esperanto-kluboj el 4 respublikoj fondis
TUEK, Tutsovetian Unuigon de Esperanto-Kluboj ¢e VNMC
(VNMC estas eksperimenta sciencmetodika centro e Kultur-
ministerio de Sovetunio). Sajnas, ke la fondintoj de TUEK
ankati ne volas tute preteratenti SSOD-on, kies helpo interalie
por faciligi eksterlandajn vojagojn estas utila.

La politikecan ludon partoprenas ne nur plenkreskuloj.
Divergantaj starpunktoj e la junuloj skismigas ankaii ilin. Fine
de decembro 1988 venis la decido revigligi Sovetian Esperan-
tistan Junularan Movadon (SEJM-2). SEJM-1 pereis en 1979,
devante kontentigi je Junulara Komisiono de ASE. Okaze de
tendaro en 1988 la junaj esperantistoj konstatis, ke la tempo
estas matura por reorganizigi pli efike. Tiu reorganizigo okazis
en Siberio, 4000 kilometrojn for de Moskvo, kie grupo de
junuloj konstruas Junularan Esperanto-Centron (urbo Tastagol,

distrikto de Kemerovo). Poste, januare en Moskvo okaze de la
SEU-konferenco, oni ne volis rezigni pri Junulara Komisiono
de SEU. Cu hazarde, ¢u malhazarde, la motoro de SEJM estas

DE LA TIRAND samtempe prezidanto de JK de SEU (A. Ananjin). Sed denove
TRAGEDIO ne mankas minoritato, al kiu plaéas nek SEJM nek JK de SEU.

Gejunuloj apartenantaj al tiu frakcio naskis Fondajon de
Esperantistaj Junularaj Arangoj (FEJA). Tiu jure agnoskita
kreajo komprenas sin malpli asocio, pli produktanta entrepreno.
[Unu el giaj fondintoj, V. Seguru, estis intervjuita en la revuo
pasintjare, p. 165. —red.]

En Baltio, kun la fondo de baltlandaj asocioj instaligis ankati
koncernaj junularaj movadoj. Dum en Estonio funkcias Junu-
lara Komisiono de EAE, la litovaj gejunuloj preferas posedi
memstaran organizajon: £i nomigas LEJL: Litova Esperantista
Junulara Ligo. Oni povas atendi iliajn aligpetojn al TEJO. Kaj
en aliaj respublikoj? La skeptiko montrita al tutsovetia federeco
preferigas ankaii aliajn respublikojn posedi proprajn
organizajojn. En marto fondigis en Minsk Belorusia Esperan-
tista Unuigo kaj en majo aperis en Poltavo Ukrainia Esperanto-
Asocio kaj reage al gi — atidu kaj miru — Ukrainia Respublika
Esperantista Unuigo. La duecon en Ukrainiq klarigas la
malkonkordo inter du rivalaj grupigoj. Dum la.unua asocio
sentas sin allogata de la respublika sindikato, la dua serc¢as sian
subtenon Ce la kulturministerio. Restas Armenio, Kartvelio kaj
Uzbekio kun SEU-filioj, sed ankali el tiuj regionoj registrigis
signoj de libereco...

La emancipigo for de centra ligiteco estas observebla cetere
ne nur sur respublika nivelo. En unuopaj urboj lastatempe

DE LA pO?OLO B \ \ :l

“Vi tenas nun en viaj manoj la provnumeron en
Esperanto de «Moskvaj novajoj» —jurnalo tre populara
en Soveta Unio kaj ekster giaj limoj.... Tiu Cci
provnumero aperis dank’ al tiu naudeko da leteroj (el
18 landoj), kiuj pledis por aperigo de «MN» en
Esperanto... [Gi] estas plene kompilita el materialoj
de la Ciusemajna jurnalo «MN», krom la internaj
ok pagoj (E-movada kaj literatura suplementoj)....
Laregula ekzisto de la eldonajo en Esperanto,
dia ofteco kaj prezo dependas de viaj reehoi
Ni atendas.”

Adreso de la redakcio: Gorki str. 16/2, Moskvo, USSR.

KURE TRA SOVETIO (vidu la mapon sur p. 188)

Tutlande: Sovetrespublikara Esperan-
tista Unio, restarigita pasintan januaron,
aligis al UEA en la Brajtona UK. Ni
rekomendas kontakti gin pri Ciuj tut-
sovetiaj aferoj; aliflanke, pri regionaj
kontaktoj ali agado ofte eblas turni sin
rekte al la koncernaj homoj aili asocioj.
Leterojn al SEU peras E-klubo “Leo
Tolstoj”, ul. Volhonka 13, SU-117820
Moskvo. Eblas ankaii telefoni al §iaj
vicprezidantoj V. Samodaj (+7095 313
20 75), A. Goncarov (+7095 201 51 21)
kaj S. Kuznecov (+7095 299 28 98, labore
291 34 48).

La prezidanto de Sovetia Esperantista
Junulara Movado kaj de la Junulara
Komisiono de SEU estas Andrej Ananjin,
Junulara Esperanto-Centro, Tastagol, SU-
652970 Kemerowska obl.

Azerbajgano: Februare en la ¢efurbo
Baku ekaperis plenkolora dulingva ga-
zeto, Sovetia esperantisto. Gia redaktoro
Saik B. Mamedov sukcesis enplekti la E-
klubon “Hazar”, E-kooperativon “Lu¢”
kaj la Azerbajganan Asocion de jurna-
listoj en la produktadon. Li aparte deziras
stimuli komercajn interSangojn per la
revuo. Adreso: Sovetia esperantisto, pk.
3, SU-370146 Baku 146 (tel. 66-89-31).

Belorusio: En marto estis fondita en
Minsk Belorusia Esperantista Unuigo. Gi

eldonas la trilingvan gazeton Belorusaj
novajoj. Ekzistas minimume naii kluboj
en la respubliko, el kiuj tri en Minsk, kiu
cetere gastigis la 2-an Internacian
Sovetian Junularan Tendaron en aprilo
(vd. Esperanto 1989, p.82-3). Adreso:
BEU-prezidanto V.F. Matjuskov, Pk. 33,
SU-220001 Minsk.

Estonio: Kune kun la antaiia
Esperanto-Asocio de Estonio reaperis gia
organo Informoj de EAE, presate dukolore
kaj plene en Esperanto. Fondigis ¢e Radio
Talllinn 10-minuta Esperanta elsendo, kiu
aliskulteblas dufoje (jalide kaj dimance)
en la unua kaj tria semajnoj de ¢iu monato
(vidu la radio-rubrikon en la lasta numero
por frekvencoj kaj adreso). Adreso de la
asocio: EAE, Olevimagi 12/14, SU-
200101 Tallinn.

Latvio: Latvia Esperanto-Asocio aligis
al UEA en la Brajtona kongreso. Gi
aperigas la bultenon Latvia esperantisto.
Adreso: LEA, Lenina 84-5, SU-226001
Riga.

Litovio: Litova Esperanto-Asocio,
ankati aliginta al UEA, sukcesis lege
registrigi kiel litova organizajo. En
Litovio ekzistas 36 E-kluboj; oni pri-
pensas relanéi la iaman organon Litova
stelo. En Kaunas sukcesis la kampanjo
por havigi la domon de Aleksandro

Zilbernik al la Asocio (vd. Esperanto
1988, p.124), interalie pro la subteno de
la internacia esperantistaro: la urbaj kaj
respublikaj instancoj ricevis leterojn el
deko da landoj. Nun oni planas en la
trietaga domo loki la LEA-oficejon,
bibliotekon, arkivon kaj muzeon,
klubejon kaj instruan centron. Ciujn ripar-
kostojn pagos la urbo Kaunas mem.
Samloke okazis en atigusto la 26-a Baltia
Esperantista Tendaro. Ce Radio Vilnius
inaligurigis E-elsendo en aprilo 1989.
kvar minutojn lunde kaj merkrede (vd.
radio-rubrikon). Adreso de la asocio:
LEA, Pk. 167, SU-233000 Kaunas.
Fondigis ankali memstara junulara asocio,
kun propra organo Junulara voco: Litovia
Esperantista Junulara Ligo, Pk. 193, SU-
233000 Kaunas.

Rusio: En tiu ¢i grandega respubliko
la movado funkcias pli je regiona nivelo
ol kiel unu tuto. Elstara estas la evoluo en
Uralo, kie pluraj viglaj kluboj (Perm,
Sverdlovsk, Ufa, Tjumen... ekzistas
entute dudeko) kunigas la fortojn en Urala
Esperanto-Societo. Ankaii en la suda
regiono de la riveroj Volgo kaj Don
okazas kunlaboro inter deko da kluboj.
La delegitoj en la Jarlibro donas ian
spuron pri aliaj centroj de Esperanto-
agado.



anoncis sin novaj kaj renovigitaj organizajoj. Ili rifuzas entute
enmiksigon de ekstere kaj volas mem decidi al kiu tendenco
aparteni kaj kun kiu fluo kunlabori. Lige kun tiu evoluo naskigas
Esperanto-periodajoj: en Baku, kie la Esperanto-kooperativo
“LuC”, lanCante la inform-reklamilon Sovetia esperantisto trovis
partneron en Asocio de Azerbajganaj Jurnalistoj; en Uljanovsk/
Sevastopol, kie kelkaj intelektuloj sub la nomo “Unuigo por
Novtipa Kulturo” redaktas la revuon Survoje; en Uralo kaj
Siberio, kie malnovaj periodajoj ricevas novajn impulsojn
(Sezonoj en Sverdlovsk, Ekzakte en Tjumen; Aktuale en Tomsk,
Eksciu ke... en TaStagol).

Fine, kelkaj statistikaj ciferoj (publikigitaj en 1988 de
Informbulteno de ASE) donu konkretan bildon pri la nombro de
la sovetianoj. Laii tiuj indikoj, en 1987 en 12 respublikoj ekzistis
116 kluboj kun 5588 membroj. Pli junaj ol 35 jaroj estas 62%,
membroj de la Stata junulara asocio Komsomolo estas 39% kaj
anoj de la komunisma partio estas nur 9%. La nombro de kluboj
kaj ties anoj intertempe certe kreskis: sole en Litovio nuntempe
funkcias 36 societoj.

Restas konkludi, ke malgratii florado, Esperanto en Sovetunio
Ciukaze trovigas en organiza krizo. Eliri gin estas la strebado de
la sovetiaj esperantistoj. Kelkaj gvidaj aktivuloj montras sin
optimismaj. Lail ili kelkajn jarojn post la Stormo regos trankvilo.
Il estas konvinkitaj, ke glasnosto kaj perestrojko ne plu estas
renverseblaj. Kune kun la reformoj devige alvenos ankaii novaj
legoj, kiuj definitivigos la statuson de Esperanto en la lando de
la 100 popoloj. Sed gis tiam la esperantistoj ankoraii esperas...

Andy E. Kunzli (Svislando)

INTERVJUO KUN SERGEJ KUZNECOV

[La sovetia movado
finfine vere ekvivas

Dum oktobro 1989 restadis en la Centra Oficejo d-ro Sergej
Kuznecov, unu el la vicprezidantoj de Sovetrespublikara
Esperantista Unio. La jam famiganta rusa interlingvisto estas
surprize juna homo, alta, fortika, kiu elradias energion. La
oficistoj baldau alkutimigis al fona murmuro de rapidaj tele-
fonaj interparoloj en Esperanto, la rusa, la angla, la dana kaj
el — foje — en Interlingua. Apud komputila terminalo rapide
stakigis lastatempaj prilingvaj verkoj. La Biblioteko Hodler
spertis nekutime kompletan trakribron. Tamen eblis sidigi ¢i
tiun homan uraganon en sego dum du horoj por audi lian
perspektivon pri la sovetia movado. Dua parto de la intervjuo,
pri interlingvistiko, aperos en la decembra numero.

MF: Andy Ku/nzli pentras en sia artikolo sufiée haosan bildon
de la sovetia movado. Cu tio akordas kun via propra impreso?

SK: Jes, pli-malpli. Tamen mi evitu la nomon kaoso; tutsimple
nun estas transira periodo por Esperanto en Sovetunio. Aperas
plej diversaj fenomenoj, pozitivaj kaj negativaj, tuSantaj €iujn
aspektojn. En la tuta socio okazas novaj tendencoj — lingvaj,
literaturaj, politikaj, ideologiaj — kaj la Esperanto-movado
spegulas tion. Mi nomus ties nun plej gravan trajton plurvojeco.

Moskvo meritas apartan mencion. Kvin
kluboj funkcias en la sovetia Cefurbo,
inter kiuj la plej amasa kaj vigla estas la
klubo “Leo Tolstoj”, ul. Volhonka 13,
SU-117820 Moskvo. La E-kooperativo
“Kopso” okupigas jam de unu kaj duona
jaroj pri la tutrusia koresponda instruado
de Esperanto kaj la perado de eksterlandaj
korespondantoj, reklamante siajn servojn
gazete kaj televide: Birjulevskaja ul. 53-
1, SU-115372 Moskvo. En la Cefurba
regiono la junularajn klubojn kunigas
Moskva Asocio de Junaj Esperantistoj,
str. Timirjazevskaja 34-2-61, SU-125422
Moskvo. La plej granda sovetia fremd-
lingva eldonejo, Progres, funkciigas
Esperantan sekcion kiu jam produktis la
unuajn titolojn: Zubovskij bul. 17, SU-
119847 Moskvo.

Tagikio: Bonaj rilatoj inter la
esperantistoj kaj la Geologia Instituto de
la respublika Akademio de Sciencoj
rezultigis sesan numeron de Geologio
internacia en 1987 (kiun vendas la Libro-
servo: 9,00 gld.). Pri postaj evoluoj ni ne
audis, sed jen la adreso de la Cefurba
klubo: Klubo “Esperanto”, pr.
Profsojuzov 43, SU-734043 DuSanbe.

Ukrainio: La pli granda el la du
respublikaj organizajoj estas Ukrainia
Esperanto-Asocio, fondita pasintan

majon en Poltava, kun ligoj al la
respublika sindikato kaj al SEU. Adreso:
UkrEA, Pk. 165, SU-252001 Kiev 1.
Grupo kiu preferas malpli tradician
strukturon, kaj rilatas kadre de la
kulturministerio kun la Ukrainia Scienc-
metodika Centro, estas Ukrainia
Respublika Esperantista Unuigo, Pk. 539/
1, SU-252200 Kiev. Ekzistas minimume
39 kluboj en la dua plej granda sovetia
respubliko. Inter ili, tiu en Odeso festis
en aprilo la centjarifon de la loka
organizita Esperanto-movado.

Uzbekio: Jam de unu jaro la plurlingva
ilustrita gazeto Sovetia uzbekio aperigas

regulan E-rubrikon, prizorgatan de E.
Perevertajlo (vd. Esperanto 1988, p.34):
Pk. 140, SU-700000 TaSkent. En
Samarkand la E-klubo starigis Muzeon
pri Paco, por kiu gi aktive varbas
kontribuajojn: Pk. 76, SU-703000
Samarkand. Pri respublika organizajo ni
ne atidis novajojn.

Aliaj respublikoj: Pri Armenio kaj
Kartvelio ni scias nur, ke la movado
ekzistas, kaj ke almenaii kelkaj kluboj
kunlaboras kadre de Tutsovetia Unuigo
de Esperanto-Kluboj kun aliaj kluboj en
Rusio. Pri Kazahio, Kirgizio, Moldavio,
Turkmenio ni scias nenion konkretan.

medio.

103001 Moskvo.

1991 en Moskvo: Rusa Sesio de
Akademio Internacia de la Sciencoj San Marino

Temo: “Lingvo, kulturo, ekologio”

Kadre de la “Jaro de la Rusa Kulturo” deklarita de UN kaj Unesko, Moskva
Scienca Esperanto-Klubo entreprenas organizi rusan AIS-sesion en decembro
1991. En tri sekcioj oni diskutos pri la kontribuo de la rusa kulturo al monda

